Beste lan eta serie batzuk tailerrean dagoz
gaur egun, euren prozesua amaitzen, eta erakusketa
honetan egongo dira ikusgai. Halanda ze, behin-be-
hineko balantzea zarratu beharra dago.

Dana dala, amaitu baino lehen, Andaren
azken eskultura bi aitatu gura neukez, oso-oso in-
teresgarriak diralako: Obeliskoa (1999-2003) eta
Gianbologna (2002-2006). Hain zuzen be, eskul-
turagilearen joera eta garapen askoren laburpenak
dira.

Obeliskoa hiru eskulturagiletara mugatutako
lehiaketaren ondorioz sortu zan, eta lehenengo saria
irabazi eban. Andak intuizinozko egurrezko make-
tea aurkeztu eban, bera dan lakoa, baina aldi be-
rean, zehatza be bazan. Oinarri hexagonaleko “zi-
ria" zan. lgo ahala, txikiagotu egiten da, pentagonoa
lauki bihurtzen da, laukia hiruki bilakatzen da, eta,
azkenean, puntua baino ez da. Argi eta garbi dago
mobimentua espiralean dana.
Hori dala eta, askotan, “es-
pirala” izena emon deutsagu
“lexiko familiarrean”. Lehenen-
go bertsinoak, barriz, behin be-
tiko bertsinoa baino zapalagoak
ziran, eta antz itzela eukien
1919an Tatlinen Hirugarren
Internazionalaren  Monumen-
turako egindako proiektuagaz,
kasu honetan metalezko haga-

txudun torre espirala izan arren. R
Abangoardia  historikoakazko

lotura Andaren ezaugarri be- ¢ g
reizgarria izan da betidanik. RIS

Halanda be, abangoardietatik be aldendu egin da,
harrokeria suntsitzailearen ondorioz, beharbada.

Gero, egurrezko beste maketa bat egin eban.
Estilizatuagoa eta oso-oso ederra zan. Bertan, Max
Billen lanetarantz eta bere geometriarantz jo eban,
eta, testu honen hasikeran esan dogun lez, Andaren
lanen zutabeetako bat da eskulturagilea.

Nik dakidala, tamaina handi-handiko egu-
rrezko pieza egiten dabil erakusketa honetarako.
Ikusteko irrikaz nago. Era berean, jakin badakit
Anda beste lan bat egiten dabilena. Carrarako mar-
mol-bloke batean oinarrituta dago, eta obeliskoaren
formearen irudi eta hazkuntza alderantzikatua da.
Aldagai eta eskala-aldaketa horreek guztiak materia-
lei buruzko eta eskulturagilearen barruko gogoeten
ondorioz sortutako tamaina-aldaketei buruzko haus-
narketak dira®!. Materialei jagokenez, Andak beti-
beti Txillidaren lanak miretsi dituala aitatu beharra
dago*?. Danok dakigunez, Txillidak dohain berezia
euki eban materialetarako. Burdinaz, alabastroz,
harriz, zeramikaz eta egurrez egin zituan lanetan,
sentsibilidadea, ezagutza eta materialak aukeratze-
ko gustu aparta dira nagusi. Bestetik, Txillida bere

Y1 1986an, Andak honako hau adierazo eban Mavama Hoy egunkariko astekarian
1986ko apirilaren Sean, zapatua, argitara emondako alkarrizketan: “ldeia batek es-
kala zehatz bat dauka, egokia iruditzen jatzuna, Nik kanpoko eskulturetasako zirri-
borro asko daukadaz, eta, beharbada, ez dira inoiz egingo. Dana dala, eskala egokiaz
baino ez dabe argia ikusiko, ostantzean, ez daukielako ezelango interesik eta maketa
handixeagoak baino ex diralako, eskulturak izan beharrean.”

“ "Tyillida oso gustuko daukat., Material guztiak
sentsibilidade bereziaz lantzen ditu. Burdinarako
pentsautako eta sortutako formak egiten ditu. Ala-
bastroa bera beste era batera ikutzen dau. Euskal es-
kulturagintzak materialak, material bakotxa wlertzen
lagundu deust. |deiek material bana daukie, behar
dan moduan adierazo ahal izateko™, azaldu eban
Andak Diarfo de Navarra egunkariko alkarrizheta
kulturalean (1995eko abenduaren 22an).

Obeliskoa, 1999-2003.
“Corten” altzairua, 16x3,64x3,20 m.
Altsasu-Olazagutia autobidea.

Obelisco, 1999-2003.
Acero corten, 16x3,64x3,20 m. Autovia
Alsasua-Olazagutia.

lanen prozesuen eta akaberen pentzura egoten zan
beti, eta, lehen azaldu dogunez, alderdi horreek
artista moduan daukan erantzukizunaren osogaiak
dira Andarentzat.

Kanporako aldagai bati begira, agindu eko-
nomikoagaitik obeliskoa “corten” altzairuan egin
zanean (bolada batean, Andak antzinakoen antzera
harrian bertan zulatuta egin gura ebala adierazo
eban), are gehiago estilizau zan, eta 16 metroko al-
tuerara iritsi zan. Hain zuzen be, altuera hori dago
ikusgai Altsasu eta Olatzagutia arteko autobidean
iminitako lanean. |zan be, obeliskoa izena 0s0-0s0
egokia da, Egiptoko eta sasoi guztietako obeliskoak
dakarskuzalako gogora.

Bestetik, Gianbologna lau angeluko prismak,
hiru angeluko prismak eta zilindroak eratutako lana
da. Hiru osogaiok, gainera, bertikalean kateatzen
dira lerro serpentina batean oinarrituta. Osogai geo-
metrikoak eten barik agiri dira Andaren lanetan, eta
antolamendua zein konposizinoa dantzaria baizen
arinak eta mobikorrak dira. Formeari begira, lanak
antzekotasunak daukaz formalista errusiarren la-
nakaz eta konstruktibista errusiarrek egindako iker-
ketakaz. Edozelan be, izenburua eztabaidaezina
da, Gianbologna, alegia. Beste lan batzuen artean,
eskulturagile horrek Sabinen bahiketa egin eban
marmolez, eta Florentziako Lanzitarren Loggian
dago ikusgai. Andak, hain zuzen be, berariaz omen-
du gura izan dau eskulturagile hori, euren lanetan
konposizino-loturak dagozala antzemonkeran.

Eskulturagile modernoa edo klasikoa da? Ez
dakit, ikusiko dogu. Halanda be, beharbada, eta

hogeta hamar urtetik gorako lan-ibilbidea da horren
bermea, Andaren lanak proposatutakoa ez da ez-ko-
munikabideen gaurkotasun, egunez eguneko alda-
garri eta iragankorragaz garatutako jokoa, horrexe-
gaitik sortzen da ez-gaurkotasuna (Manfredo Tafuri
historialariak eta maisuak Carlo Scarpa arkitektoari
eta Italiako kritikeak haren lanen inguruan erakutsi-
tako ezintasunari eskeinitako berba zehatza baizen
ederra erabiltearren*?). lzan be, eskulturagintzatik,
tailerretik lasterbide barik garatutako joko serioa
da, eta sasoi guztietako kulturen eta gizakien balio
iraunkorrei eusten deutse.

José Angel Sanz Esquide

Arkitektoa. Universitat Politécnica de
Catalunya-ko irakaslea

4 Manfredo Tafuri, "Il frammento, la “figura”, il gioco. Carlo Scarpa e la cultura
architettonica italiana”™, Carlo Scarpa 1906-1978 liburuan, Electa, Milano, 1984,
72-95. o,

lrudien argazki-kredituak:
1,2,5,7,8,9,10,12,15,16,19,20,21,22,33,37, 38,40 @ Tomas Tomas.
11,13,14,27,28,31,34 © Patxi Cobo.

3,4,6,39 © Jesus Uriarte, Jose Luis Lopez de Zubiria eta Luis Prieto.
24,2526 © Jose Luis Lopez de Zubiria.

23,35,36 @ R. Iriarte-M.G.V.



